
Ղեկավարվելով <<Իրավական ակտերի մասին>> Հայաստանի Հանրապետության օրենքի 14-րդ հոդվածի դրույթներով` Հայաստանի Հանրապետության կառավարությունը   
 ո ր ո շ ու մ     է.
1. Հաստատել Հայաստանի Հանրապետությունում 2015 թվականի գարնանացանի համար գարու, եգիպտացորենի, առվույտի և կորնգանի արտադրության զարգացման ծրագիրը՝ համաձայն հավելվածի։
2. Հայաստանի Հանրապետության գյուղատնտեսության նախարարին՝ թույլատրել սույն որոշման 1-ին կետով հաստատված ծրագիրն իրականացնելու համար, <<Սերմերի գործակալություն>> պետական ոչ առևտրային կազմակերպության նպատակային հաշիվներից օգտագործել 667814700,0 դրամ, որից 654814700,0 դրամը Ռուսաստանի Դաշնությունից ներկրելու և  տեղական սերմարտադրողներից` <<Գյումրիի սելեկցիոն կայան>> փակ բաժնետիրական ընկերությունից սերմացու գնելու նպատակով, իսկ 13000000,0 դրամը`  <<Սերմերի գործակալություն>> պետական ոչ առևտրային կազմակերպությանը, բեռնափոխադրման, բեռնաթափման, տրանսպորտային տերմինալի, մաքսավճարների և այլ ծախսերի համար:

3. Սահմանել, որ սույն որոշման 2-րդ կետով նախատեսված գումարից 21600000,0 դրամ` նախահաշվային արժեքով ապրանքների ձեռքբերումն իրականացվում է <<Գնումների մասին>>  Հայաստանի Հանրապետության օրենքի 20-րդ հոդվածի 5-րդ մասի 1-ին կետով սահմանված  բանակցային ընթացակարգով:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
                  ՎԱՐՉԱՊԵՏ

